
LAW REFORM

COMMISSION/COIMISIUN UM
ATHCHOIRIU AN DLi




LEABHRÁN FAISNÉISE D’IARRTHÓIRÍ
LÉIGH GO CÚRAMACH LE DO THOIL
	Comórtas oscailte le haghaidh ceapacháin chuig an bpost mar:
Taighdeoirí Dlí 
(Conradh Sealadach Lánaimseartha Trí Bliana)
sa 
Choimisiún um Athchóiriú an Dlí
Dáta deiridh:  3 Deireadh Fómhair ag 12 in (meán lae)



Tá an Coimisiún um Athchóiriú an Dlí tiomanta do bheartas comhdheiseanna.
Reáchtálfaidh an Coimisiún um Athchóiriú an Dlí an feachtas seo i gcomhréir leis an gCód Cleachtais um Cheapachán chuig Poist sa Státseirbhís agus sa tSeirbhís Phoiblí arna ullmhú ag an gCoimisiún um Cheapacháin Seirbhíse Poiblí (CPSA).
Is é an CPSA a fhoilsíonn na cóid chleachtais agus tá siad ar fáil ar www.cpsa.ie
Uimhir Theileafóin: (353) 1 637 7624
Ríomhphost:  Recruitment@lawreform.ie
Gréasán: www.lawreform.ie
	Taighdeoirí Dlí
(Conradh Sealadach Lánaimseartha Trí Bliana)


Choimisiún um Athchóiriú an Dlí
Faisnéis Chúlra faoin bPost
Is comhlacht reachtúil é an Coimisiún um Athchóiriú an Dlí a bunaíodh leis an Acht fán gCoimisiún um Athchóiriú an Dlí 1975. Tá cúigear ball ag an gCoimisiún - an tUachtarán, an Coimisinéir Lánaimseartha, agus triúir Choimisinéir páirtaimseartha.
Is é an ról atá aige ná an dlí a choimeád faoi athbhreithniú neamhspleách, oibiachtúil agus saineolaí, chun moltaí iarmhartacha a dhéanamh d’athchóiriú an dlí agus chun an dlí reatha a dhéanamh inrochtana do chách.”
Ról an Taighdeora Dlí
Faoi mhaoirseacht an Stiúrthóra Taighde agus an Choimisiúin sannfar an Taighdeoir Dlí do thionscadal agus déanfaidh sé/sí taighde maidir leis agus cuideoidh sé chun Páipéir Shaincheisteanna agus/nó Tuarascáil nó Tuarascálacha a ullmhú i gcomhair foilseacháin.   Déanfar an Taighdeoir Dlí a luadh mar thaighdeoir (agus mar phríomhthaighdeoir más amhlaidh an cás) ar an tionscadal nuair a fhoilseofar Páipéar Saincheisteanna nó Tuarascáil.  
I measc na dtionscadal reatha tá:
· Díspeagadh cúirte agus cionta agus tortanna eile a bhaineann le riar an cheartais.
· Eolas agus creideamh maidir le toiliú sa dlí ar éigniú. 
· Pianbhreitheanna ar fionraí.
· Fáil éigeantach talún.
· Cur i bhfeidhm intíre de cheanglais idirnáisiúnta.
· Inrochtaineacht, Comhdhlúthú agus Foilsiú de Reachtaíocht Ar Líne.
I gceist in obair an Choimisiúin agus dá Thaighdeoirí Dlí bíonn comhairliúchán forleathan ann le daoine ábhartha agus le comhlachtaí ábhartha, lena n-áirítear an pobal i gcoitinne trí Pháipéir Shaincheisteanna, Comhaltaí den Oireachtas, de Ranna Rialtais, an ghairm dhlí agus gairmithe ábhartha eile, an tionscal, comhlachtaí Stáit agus Eagraíochtaí Neamhrialtasacha.  Is cuid riachtanach den phróiseas taighde ná taighde comparáideach a dhéanamh ar dhlíthe ó dhlínsí eile.   Tá líon mór d’acmhainní leabharlainne fairsing á choimeád ag an gCoimisiún chun na críche seo, lena n-áirítear acmhainní ar líne ar nós HeinOnline, LexisNexis agus Westlaw.
Freastalaíonn taighdeoirí ar chruinnithe an Choimisiúin chun a gcuid oibre a phlé, lena n-áirítear dréachtpháipéir, agus d’fhonn treoir a fháil.
Cuideoidh an Taighdeoir freisin leis an obair thábhachtach a dhéanann an Coimisiún maidir le Rochtain ar Reachtaíocht trína dtáirgtear an tEolaire Reachtaíochta, Achtanna Athbhreithnithe agus an Liosta Aicmithe de Reachtaíocht atá i bhFeidhm.   Maidir leis an Eolaire Reachtaíochta, beidh léamh mionsonraithe ar reachtaíocht i gceist agus tabharfar aird ar éifeachtaí agus ar ghnéithe eile ar nós faisnéis maidir le tosach feidhme.   I gceist san obair ar na hAchtanna Athbhreithnithe, beidh taighde agus anailís ar leasuithe agus ar éifeachtaí reachtacha eile agus a n-ionchorprú ag baint úsáide as córas údaraithe XML.  Cuimseoidh obair ar an Liosta Rangaithe taighde agus úsáid chóras TF arís chun an Liosta ón Eolaire Reachtaíochta a thabhairt cothrom le dáta.
Príomhdhualgais 
Faoi mhaoirseacht an Stiúrthóra Taighde agus an Choimisiúin déanfaidh na hiarrthóirí rathúla é seo a leanas:
· soláthróidh sé/sí seirbhís taighde dlí éifeachtúil, chruinn agus ar ardchaighdeán don Choimisiún
· ullmhóidh sé/sí dréacht-pháipéir, Páipéir Ceisteanna agus Tuarascálacha ina gcumhdófar athchóiriú an dlí 
· ullmhóidh sé/sí dréacht-nuashonruithe ar an Eolaire Reachtaíochta agus ar Achtanna Athbhreithnithe,
· freastalóidh sé/sí ar chomhdhálacha agus ar chruinnithe,
· ullmhóidh sé/sí i gcomhair seimineár agus cruinnithe thar ceann an Choimisiúin agus éascóidh sé iad, agus
· tabharfaidh sé faoi cibé dualgais eile a shannfaidh an Coimisiún ó am go ham.
cáilíochtaí agus taithí
Ceanglais Riachtanacha
Ní mór d’iarrthóirí mór roimh nó ar an 1 Meán Fómhair, 2019:
(a) Céim onórach nó cáilíocht choibhéiseach a bheith aige/aici (Leibhéal 8 ar an gCreat Náisiúnta Cáilíochtaí ar a laghad) i nDlí nó cáilíocht, atá inghlactha don Choimisiún um Athchóiriú an Dlí mar cháilíocht choibhéiseach, inar tógadh Dlí mar mhór-ábhar; agus
(b) Taithí phraiticiúil a bheith aige/aici ar thaighde dlí a dhéanamh.
Sa bhreis air sin ní mór d’iarrthóirí iad seo a leanas a bheith acu agus a léiriú:
· Eolas forleathan agus fadréimseach ar dhlí na hÉireann agus ar chóras dlí na hÉireann (lena n-áirítear dlí AE) agus, go hidéalach, eolas ar an gcóras ECHR
· Taithí dhlíthiúil iarchéime ábhartha nó taithí i bhfostaíocht inar úsáideadh taighde dlí, scileanna agus teicnící anailíseacha agus meastóireachta 
· Scileanna láidre sa teicneolaíocht faisnéise agus taithí ar úsáid de raon leathan foinsí faisnéise ábhartha agus uirlisí taighde. 
· Beidh mionchruinneas tábhachtach.
· An cumas taighde/faisnéis a scríobh agus a chur i láthair ar bhealach gonta, inrochtana agus i mBéarla simplí.
· An cumas tascanna a phleanáil, tús áite a thabhairt dóibh agus monatóireacht a dhéanamh orthu ar bhealach córasach agus eagraithe d’fhonn obair ar ardchaighdeán a sheachadadh i spriocamanna an-ghearra.
· Scileanna láidre idirphearsanta agus obair foirne.
· An cumas torthaí/éifeachtacht phearsanta a sheachadadh.
Príomhinniúlachtaí le haghaidh feidhmíochta éifeachtaí mar Thaighdeoir Dlí  
Tarraingítear aird na n-iarrthóirí ar na príomhinniúlachtaí a bhaineann leis an bpost seo:
· An cumas taighde agus anailís a dhéanamh.
· An cumas torthaí taighde agus anailíse a chur in iúl i scríbhinn.
· Dea-scileanna idirphearsanta le haghaidh timpeallacht oifige.
· An cumas torthaí/éifeachtacht phearsanta a sheachadadh.
Painéal
Bunófar painéal agus féadfar folúntais do chonarthaí ar théarma seasta le haghaidh Taighdeoirí Dlí sa todhchaí a líonadh ón bpainéal sin.   
Más mian leat tuilleadh faisnéise maidir leis na folúntais seo a fháil, tabhair cuairt ar shuíomh gréasáin an Choimisiúin www.lawreform.ie nó téigh i dteagmháil leis an Aonad AD, ar 01 637 7609.
Incháilitheacht chun Dul san Iomaíocht agus Srianta Áirithe ar Incháilitheacht  
Ceanglas Saoránachta: 
Ba cheart d’iarrthóirí a thabhairt faoi deara go bhfuil saoránaigh an Limistéir Eorpaigh Eacnamaíoch (LEE) incháilithe chun dul san iomaíocht.   Sa LEE, cuimsítear Ballstáit an Aontais Eorpaigh, mar aon leis an Íoslainn, Lichtinstéin, agus an Iorua.  Féadfaidh saoránaigh na hEilvéise cur isteach ar an bpost freisin faoi Chomhaontuithe AE.  Ní mór d'iarrthóir a bheith ina saoránach den LEE faoi dháta d’aon tairiscint poist, d’fhonn a bheith incháilithe.
Sláinte & Carachtar 
Ní mór d'iarrthóirí a bheith i dea-shláinte, inniúil agus ábalta chun an obair a shanntar dóibh a chur i gcrích, agus caithfidh dea-cháil a bheith orthu.  Beidh orthu siúd atá faoi bhreithniú le haghaidh poist dearbhú sláinte agus carachtar a chomhlánú chomh maith le foirm ríomh-Ghrinnfhiosrúcháin an Gharda Síochána a chomhlánú. Déanfar tagairtí a lorg.  Beidh imréiteach slándála speisialta ag teastáil freisin do roinnt post. I gcás coinbhleachtaí leasa féideartha, ní fhéadfar iarrthóirí a mheas le haghaidh poist áirithe. 
Grinnfhiosrúchán an Gharda Síochána & Imréiteach Slándála 
Ní mór duit foirm ríomh-Ghrinnfhiosrúcháin an Gharda Síochána a chomhlánú agus a thabhairt ar ais má mheastar tú é le haghaidh ceapacháin.  Cuirfear an fhoirm sin ar aghaidh chuig an nGarda Síochána le haghaidh seiceálacha slándála ar gach seoladh Éireannach agus sa Tuaisceart ina raibh cónaí ort.  Mar sin féin, dá mba rud é nár éirigh le d'iarratas ar an gcomórtas, scriosfaidh an PAS an fhoirm seo.  Má thagann tú faoi bhreithniú ina dhiaidh sin ar phost eile, b'fhéidir go gceanglófar ort ríomh-Ghrinnfhiosrúcháin an Gharda Síochána a chomhlánú.  Tá Imréiteach Slándála Speisialta ina cheanglas maidir le ceapacháin d'oifigí nó ranna áirithe. 
Má bhí cónaí ort / rinne tú staidéar i dtíortha lasmuigh de Phoblacht na hÉireann ar feadh tréimhse 6 mhí nó níos mó, tá sé éigeantach,Deimhniú Imréitigh Póilíneachta ó na tíortha sin a chur ar fáil, lena ndeimhnítear nár taifeadadh aon chiontuithe i do choinne agus tú i do chónaí inti.  Beidh ort Deimhniú Imréitigh Póilíneachta ar leithligh a sholáthar do gach tír ina raibh cónaí ort . Caithfear imréiteach a dhátú tar éis an dáta ar fhág tú an tír.  Ba chóir d'iarrthóirí a bheith ar an eolas gur féidir aon fhaisnéis a fhaightear i bpróiseas Grinnfhiosrúcháin an Gharda Síochána a chur ar fáil don údarás fostaíochta. 
Tá sé de dhualgas ort imréitigh shlándála a lorg go tráthúil toisc go bhféadfadh sé roinnt ama a thógáil chun iad a fháil.  Ní fhéadfar iarrthóirí a shannadh do phost mura gcuirtear an fhaisnéis sin ar fáil agus ní mór don imréiteach slándála a bheith sásúil.
Comhaontú Comhchoiteann:  Íocaíochtaí Iomarcaíochta le Seirbhísigh Phoiblí  
Sa litir ón Roinn Caiteachais Phoiblí agus Athchóirithe dar dáta an 28 Meitheamh 2012 chuig Oifigigh Phearsanra tugadh isteach, le héifeacht ón 1 Meitheamh 2012, Comhaontú Comhchoiteanna idir an Roinn Caiteachais Phoiblí agus Athchóirithe agus Coiste na Seirbhíse Poiblí de Chomhdháil na gCeardchumann (ICTU) maidir le hÍocaíochtaí Iomarcaíochta ex-gratia le Seirbhísigh Phoiblí.   Is coinníoll den Chomhaontú Comhchoiteann é nach mbeidh daoine a bhaineann leas as an gcomhaontú incháilithe lena n-athfhostú sa tSeirbhís Phoiblí nó in aon chomhlacht sa tSeirbhís Phoiblí (mar atá sainithe sna hAchtanna um Bearta Airgeadais Éigeandála ar Mhaithe le Leas an Phobail, 2009-2011) ar feadh tréimhse 2 bhliain ó fhoirceannadh na fostaíochta.  Ní mór do dhaoine a bhain leas as an scéim seo agus a d’fhéadfadh a bheith rathúil sa chomórtas seo a n-incháilitheacht a chruthú (dáta éaga na tréimhse neamh-incháilitheachta).
Scéim Dreasacht Luathscoir (ISER):
Is coinníoll den Scéim Dreasacht Luathscoir (ISER) é mar atá leagtha amach i gCiorclán na Roinne Airgeadais 12/09 nach bhfuil lucht scoir, faoin Scéim sin, incháilithe chun iarratas a dhéanamh ar phost eile san fhostaíocht chéanna nó san earnáil chéanna.    Dá bhrí sin, ní fhéadfaidh daoine den sórt sin atá ar scor iarratas a dhéanamh ar an bpost seo.
Ciorclán na Roinne Sláinte agus Leanaí (7/2010):
Tugadh isteach le Ciorclán na Roinne Sláinte agus Leanaí 7/2010 dar dáta an 1 Samhain 2010 Scéim Dreasachta Luathscoir Spriocdhírithe (VER) agus Scéimeanna Iomarcaíochta Deonaí (VRS).  Is coinníoll den scéim Dreasachta Luathscoir Spriocdhírithe é nach mbeidh daoine, atá ag baint leasa as an scéim, incháilithe d’athfhostú in earnáil na sláinte poiblí nó sa tSeirbhís Phoiblí i gcoitinne nó i gcomhlacht atá á mhaoiniú go hiomlán nó go príomha le hairgead poiblí.    Tá feidhm leis an gcosc céanna ar athfhostaíocht faoin VRS, ach amháin go bhfuil feidhm leis an gcosc ar feadh tréimhse seacht mbliana. 
An Roinn Comhshaoil, Pobail agus Rialtais Áitiúil 
(Litir Chiorcláin LG(P) 06/2013)
Tugadh isteach le Litir Chiorcláin na Roinne Comhshaoil, Pobail agus Rialtais Áitiúil LG(P) 06/2013 Scéim Iomarcaíochta Deonaí d’Údaráis Áitiúla.    De réir na dtéarmaí sa Chomhaontú Comhchoiteann: Íocaíochtaí Iomarcaíochta le Seirbhísigh Phoiblí dar dáta an 28 Meitheamh 2012 mar atá sonraithe thuas, is coinníoll sonrach den Scéim VER sin nach mbeidh daoine incháilithe lena n-athfhostú in aon chomhlacht Seirbhíse Poiblí [mar atá sainithe sna hAchtanna um Bearta Airgeadais Éigeandála ar Mhaithe le Leas an Phobail, 2009-2011 agus san Acht um Pinsin na Seirbhíse Poiblí (Scéim Aonair agus Forálacha Eile), 2012] ar feadh tréimhse 2 bhliain ón dáta a bhfágann siad faoin Scéim seo.   Beidh feidhm ag na coinníollacha sin freisin i gcás rannpháirtíochta/fostaíocht ar bhonn conartha i gcomhair seirbhíse (bíodh sé mar chonraitheoir nó mar fhostaí conraitheora).    
Dearbhú
Iarrfar ar iarratasóirí a dhearbhú cibé ar bhain siad leas as scéim dreasachta luathscoir de chuid na Seirbhíse Poiblí roimhe seo nó nár bhain.  Iarrfar freisin ar iarrthóirí dearbhú a thabhairt maidir le haon teidlíochtaí ar shochar pinsin de chuid na Seirbhíse Poiblí (i bhfoirm íocaíochta nó caomhnaithe) ó aon fhostaíocht eile sa tSeirbhís Phoiblí agus/nó i gcás ina bhfuair siad ‘íocaíocht in ionad’ maidir le seirbhís in aon fhostaíocht de chuid na Seirbhíse Poiblí.
Uas-Aois Earcaíochta
Ba chóir d'iarrthóirí a bheith ar an eolas go mbeidh uasaois earcaíochta i bhfeidhm maidir leis an gcomórtas seo. Ní mór d'iarrthóirí a bheith níos mó ná 67 bliain d'aois ar an dáta deiridh don chomórtas.
Príomhchoinníollacha na Seirbhíse 
Ginearálta
Tá an ceapachán faoi réir Acht Rialaithe na Státseirbhíse 1956 go 2005, an Achta um Bainistíocht na Seirbhíse Poiblí (Earcaíocht agus Ceapacháin), 2004 agus aon Acht eile atá i bhfeidhm i láthair na huaire maidir leis an Státseirbhís. 
Pá
Is mar seo a leanas atá an scála pá don phost:
€31,529, €33,971, €34,582 (amhail an 1 Mean Fómhair 2019)
Tuarastal Tosaigh:  Ba cheart d’iarrthóirí a thabhairt faoi deara go mbeidh siad ag dul isteach ag íosphointe an scála agus ní bheidh an ráta luach saothair faoi réir caibidlíochta agus féadfar é a choigeartú ó am go ham ag teacht le beartas pá an Rialtais.  D’fhéadfadh go mbronnfar incrimintí go bliantúil de bharr feidhmíochta sásúla. 
Nóta Tábhachtach:   D’fhéadfadh téarmaí agus coinníollacha difriúla a bheith i bhfeidhm ag brath ar stair fhostaíochta an cheapaí sa státseirbhís nó sa tseirbhís phoiblí
Beidh an ráta pá a thairgfear ag an gcéad phointe den scála iomchuí agus beidh sé iníoctha go míosúil i riaráistí trí Ríomhaistriú Airgid (RAA) isteach i gcuntas bainc de do rogha féin.    Ní fhéadfar íocaíocht a dhéanamh go dtí go soláthraíonn tú uimhir chuntas bainc agus cód sórtála bainc do Cheannasaí na nAcmhainní Daonna.  Déanfaidh an Coimisiún na hasbhaintí reachtúla as an tuarastal de réir mar is cuí.
Comhaontóidh tú go bhféadfar aon ró-íocaíocht tuarastail nó taistil agus cothabhála a asbhaint as íocaíochtaí tuarastail sa todhchaí a bheidh dlite duit de réir an Achta um Íoc Pá, 1991.   Cuirfidh an Coimisiún in iúl duit i scríbhinn faoi mhéid agus sonraí d’aon ró-íocaíocht dá leithéid agus tabharfaidh sé fógra seachtaine ar a laghad duit maidir leis an asbhaint a dhéanfar agus asbhainfidh sé an ró-íocaíocht ag méid atá cothrom agus réasúnta agus aird á tabhairt ar na himthoscaí go léir.
Tionacht
Is post ar chonradh seasta trí bliana é an ceapachán sa Choimisiún um Athchóiriú an Dlí. Mairfidh an conradh promhaidh ar feadh tréimhse sé mhí ó dháta an cheapacháin.   In imthosca iomchuí, ní chuirfidh sé sin cosc ar shíneadh an chonartha phromhaidh.  
Le linn tréimhse an chonartha phromhaidh, beidh d’fheidhmíocht faoi réir athbhreithnithe ag an maoirseoir (í) cuí chun a chinneadh an raibh tú:
(i) ag feidhmiú ar bhealach sásúil,
(ii) sásúil maidir le hiompar ginearálta, agus
(iii) an bhfuil tú oiriúnach ó thaobh cúrsaí sláinte de, le haird faoi leith ar shaoire bhreoiteachta.
Sula gcuirfear an conradh promhaidh i gcrích, déanfar cinneadh maidir le cibé an gcoinneofar nó nach gcoinneofar thú nó an sínfear nó nach sínfear an tréimhse phromhaidh.   Beidh an cinneadh sin bunaithe ar d’fheidhmíocht a dhéanfar a mheas i gcoinne na gcritéar atá leagtha síos in (i) go (iii) thuas.   Míneoidh an Coimisiún um Athchóiriú an Dlí na mionsonraí maidir leis an bpróiseas promhaidh duit.
Ceanncheathrú
Beidh na hiarrthóirí rathúla lonnaithe de ghnáth ag oifigí an Choimisiúin, Teach Styne, Sráid Haiste Uachtarach, Baile Átha Cliath 2.
Nuair a bheidh an t-iarrthóir rathúil as láthair ón mbaile agus ó oifigí an Choimisiúin ar dualgas, íocfar costais taistil agus liúntais chothabhála iomchuí leis faoi réir ghnáth-rialacháin na státseirbhíse.  
Scor/Aoisliúntas
Tairgfear na téarmaí agus coinníollacha cuí maidir le haoisliúntas don iarrthóir rathúil, a bheidh i réim sa Státseirbhís tráth a dtairgfear an ceapachán.   Go ginearálta, maidir le ceapaí nár oibrigh riamh sa tSeirbhís Phoiblí tairgfear ceapachán dó/di bunaithe ar bhallraíocht i Scéim Pinsin Aonair na Seirbhíse Poiblí (“An Scéim Aonair”).   Tá sonraí iomlána na Scéime ar fáil ar www.singlepensionscheme.gov.ie.
 
I gcás inar oibrigh an ceapaí i bpost inphinsin sa tseirbhís phoiblí (téarmaí scéime neamh-aonair) sa 26 seachtain roimh an gceapachán nó go bhfuil sé/sí ar shos gairme nó ar shaoire speisialta le pá/gan phá i láthair na huaire beidh téarmaí difriúla i bhfeidhm.  Leagfar síos teidlíocht phinsin de cheapaithe den sórt sin i gcomhthéacs a stair fhostaíochta sa tseirbhís phoiblí.  
 
Is iad seo a leanas na príomhfhorálacha a ghabhann le ballraíocht sa Scéim Aonair:
 
· Aois Inphinsin:  Is ionann an aois íosta ag a bhfuil pinsean iníoctha agus 66 bliain d’aois (ag ardú go dtí 67 i 2021 agus 68 i 2028 i gcomhréir le hathruithe ar aois Phinsean Stáit.
· Aois Scoir:  Ní mór do bhaill na scéime dul ar scor nuair a shlánaíonn siad 70 bliain d’aois.
· Úsáidtear meán-thuillimh gairme chun sochair a ríomh (déantar pinsean agus cnapshuim a fhabhrú gach bliain agus déantar iad a uasrátáil gach bliain trí thagairt do CPI)
· Tá méaduithe ar phinsean iarscoir nasctha le CPI. 
 
Laghdú Pinsin
Má bhí an ceapaí fostaithe roimhe seo sa Státseirbhís nó sa tSeirbhís Phoiblí agus má tá pinsean á fháil aige ón Státseirbhís nó ón tSeirbhís Phoiblí nó i gcás ina dtagann pinsean Státseirbhíse/Seirbhíse Poiblí chun íocaíochta i rith a chuid/cuid athfhostaíochta beidh an pinsean sin faoi réir laghdaithe i gcomhréir leis an Acht um Pinsin na Seirbhíse Poiblí (Scéim Aonair agus Forálacha Eile), 2012, (Acht 2012).   Tabhair faoi deara le do thoil:  Agus tú ag cur isteach ar an bpost seo, aithníonn tú go dtuigeann tú go mbeidh feidhm ag na forálacha laghdaithe, i gcás inarb ábhartha.  Níl sé beartaithe go dtabharfaidh an Roinn / Oifig a fhostaíonn thú tacaíocht d'iarratas ar tharscaoileadh laghdaithe maidir le ceapacháin don phost seo.
Mar sin féin, má bhí an ceapaí fostaithe roimhe seo sa Státseirbhís nó sa tSeirbhís Phoiblí agus gur bronnadh pinsean air/uirthi faoi shocruithe luathscoir dheonaigh (seachas an Scéim Dreasachta Luathscoir (ISER), Ciorclán na Roinne Sláinte agus Leanaí 7/2010 VET/VES nó litir Chiorcláin na Roinne Comhshaoil, Pobail & Rialtais Áitiúil LG(P) 06/2013, agus dá bharr, beidh duine neamh-incháilithe don chomórtas) scoirfidh an teidlíocht ar an bpinsean sin le héifeacht ó dháta an athcheapacháin.  Féadfar socruithe speisialta a dhéanamh, áfach, nuair a bheifear ag áireamh seirbhíse roimhe sin a thug an ceapaí ar mhaithe le haon bhronnadh aoisliúntais sa todhchaí dá bhféadfadh an ceapaí a bheith incháilithe.
Scéim Luathscoir na Roinne Oideachais agus Scileanna le haghaidh Múinteoirí 
Ciorclán 102/2007
Thug an Roinn Oideachais agus Scileanna Scéim Luathscoir do Mhúinteoirí isteach.  Is coinníoll den Scéim Luathscoir é, cé is moite de na cásanna atá leagtha amach in ailt 10.2 agus 10.3 de na cáipéisí ciorcláin ábhartha, agus na heisceachtaí sin amháin, i gcás ina nglacann múinteoir le luathscor faoi Shnáitheanna 1, 2 nó 3 den scéim seo agus go bhfostaítear é/í ina dhiaidh sin in aon cháil in aon réimse den earnáil phoiblí, scoirfear láithreach an íocaíocht pinsin leis an duine sin faoin scéim.   Tosófar ag íoc an phinsin arís, áfach, nuair a scoirfear fostaíocht dá leithéid nó ar shroicheadh 60 bliain d’aois don duine, cibé acu is déanaí, ach ar athfhilleadh dó/di, beidh an pinsean bunaithe ar sheirbhís inríofa iarbhír an duine mar mhúinteoir ( is é sin, ní chuirfear san áireamh na blianta a cuireadh leis roimhe sin nuair a bheidh an íocaíocht phinsin á ríomh).
 
Scor de bharr Drochshláinte  
Tabhair faoi deara le do thoil, i gcás ina ndeachaigh duine aonair ar scor ó chomhlacht sa Státseirbhís/tSeirbhís Phoiblí de bharr drochshláinte, féadfar a phinsean/pinsean ón bhfostaíocht sin a chur faoi réir athbhreithnithe i gcomhréir leis na rialacha a bhaineann le scor de bharr drochshláinte laistigh de scéim pinsin na fostaíochta sin.
 
Seirbhísigh Phoiblí Roimhe Sin
Cé go bhfuil ballraíocht sa Scéim Aonair cuimsithe sna téarmaí pinsin réamhshocraithe, mar atá leagtha amach sna hailt roimhe seo, d’fhéadfadh sé nach mbeadh feidhm aige sin i gcás ceapaithe áirithe. San Acht 2012, leagtar amach na sonraí iomlána maidir leis na coinníollacha a rialaíonn cibé ar ball Scéime Aonair é nó nach é seirbhíseach poiblí.   Mar sin féin, is é an príomhchás eisceachta (i gcomhthéacs an chomórtais seo agus go ginearálta) ná nach mbeadh iarrthóir rathúil a d’oibrigh i gcáil inphinsin (téarmaí scéime neamh-aonair) sa tseirbhís phoiblí laistigh de 26 seachtain ó thosaigh sé le fostaíocht, ina bhall den Scéim Aonair.   Leagfar síos teidlíocht phá agus phinsin de cheapaí den sórt sin i gcomhthéacs a stair fostaíochta sa tseirbhís phoiblí. 
Fabhrú Pinsin
Beidh feidhm ag teorainn 40 bliain ar sheirbhís iomlán a fhéadtar a chomhaireamh i dtreo pinsin, i gcás ina raibh duine ina bhall de bhreis is scéim pinsin amháin de chuid na seirbhíse poiblí a bhí ann cheana (is é sin Scéim neamh-Aonair) de réir an Achta 2012.   Tá foráil don teorainn 40-bliain sin in Acht um Phinsin na Seirbhíse Poiblí (Scéim Aonair agus Forálacha Eile), 2012.   D’fhéadfadh impleachtaí a bheith aige sin d’aon cheapaí a fuair cearta pinsin i bhfostaíocht sa tseirbhís phoiblí roimhe sin.
 
Asbhaint a Bhaineann le Pinsean
Tá an ceapachán seo faoi réir na hasbhainte a bhaineann le pinsin i gcomhréir leis an Acht um Bearta Airgeadais Éigeandála ar mhaithe le Leas an Phobail 2009.  Tabhair faoi deara le do thoil, ón 1 Eanáir 2019 ar aghaidh, go gcuirfear Ranníocaíocht Aoisliúntais Bhreise (RAB) in ionad ABP de réir Acht um Pá agus Pinsin Seirbhíse Poiblí 2017.
Le haghaidh tuilleadh faisnéise maidir le Scéim Pinsin Aonair na Seirbhíse Poiblí féach ar an suíomh gréasáin seo a leanas: www.singlepensionscheme.gov.ie.
Uaireanta Tinrimh
Beidh na huaireanta freastail socraithe ó am go ham ach beidh meán i gceist, nach lú ná 43 uair an chloig agus 15 nóiméad iomlán nó 37 uair an chloig glan in aghaidh na seachtaine.
An tAcht um Eagrú Ama Oibre 1997
Beidh feidhm ag téarmaí an Achta um Eagrú Ama Oibre, 1997, nuair is cuí, maidir leis an bhfostaíocht seo.
Saoire Bhreoiteachta
Maidir le pá i rith neamhláithreacht deimhnithe de bharr breoiteachta, ar an gcoinníoll nach bhfuil aon fhianaise ann de mhíchumas buan i gcomhair seirbhíse, beidh an pá sin i bhfeidhm ar bhunús pro-rata, de réir fhorálacha na gciorclán maidir le saoire bhreoiteachta.  
Iarrfar ar cheapaithe sainordú a shíniú ina dtabharfar údarás don Roinn Coimirce Sóisialaí aon sochair a bheidh dlite faoi na hAchtanna Leasa Shóisialaigh a íoc go díreach leis an gCoimisiún um Athchóiriú an Dlí agus beidh íocaíocht i rith breoiteachta faoi réir an cheapaí na héilimh riachtanacha a dhéanamh ar shochar árachais shóisialaigh a dhéanamh go díreach leis an Roinn Coimirce Sóisialaí, laistigh de na teorainneacha ama riachtanacha.
Saoire Bhliantúil
Is ionann an liúntas saoire bhliantúil ag 25 lá oibre in aghaidh na bliana.    Tá an liúntas sin faoi réir na ngnáth-choinníollacha maidir le deonú de shaoire bhliantúil agus é bunaithe ar seachtain oibre de chúig lá agus ní áirítear na gnáth-laethanta saoire poiblí.    
Rúndacht agus Caighdeáin Iompraíochta 

Rúndacht oifigiúil agus ionracas
Beidh an ceapachán faoi réir fhorálacha an Achta um Rúin Oifigiúla, 1963, arna leasú leis na hAchtanna um Shaoráil Faisnéise 2014, arna leasú.    Comhaontóidh iarrthóirí rathúla gan aon fhaisnéis rúnda a nochtadh do thríú páirtithe i rith thréimhse na fostaíochta ná dá éis.  
Cód Caighdeán agus Iompraíochta na Státseirbhíse
Beidh an ceapachán faoi réir Chód Caighdeán agus Iompraíochta na Státseirbhíse.
Gníomhaíocht Pholaitiúil
Beidh an ceapachán faoi réir na rialacha lena rialaítear státseirbhísigh maidir leis an bpolaitíocht.

Na hAchtanna um Eitic in Oifigí Poiblí 1995 agus an tAcht um Chaighdeáin in Oifigí Poiblí 2001


Tá feidhm le forálacha na nAchtanna seo, mar is cuí, maidir leis an bpost seo.
Cód Pearsanra
Tá na ciorcláin go léir ar fáil ar an suíomh gréasáin www.circulars.gov.ie.
FÓGRA TÁBHACHTACH
Léirítear sa mhéid thuas príomhchoinníollacha na seirbhíse agus ní mheastar gur liosta cuimsitheach é de théarmaí agus coinníollacha uile na fostaíochta a leagfar síos sa chonradh fostaíochta a bheidh le haontú leis an iarrthóir rathúil.
PRÓISEAS IOMAÍOCHTA
Conas iarratas a dhéanamh
Ní mór iarratais a dhéanamh ar fhoirm iarratais an Choimisiúin um Athchóiriú an Dlí agus caithfear go hiomlán faoi rún leis. Tá cruinneas riachtanach agus atá tú ag comhlánú na foirme iarratais, toisc go n-úsáidfear í mar dhoiciméad ionchuir ar ríomhaire agus féadfar thú a chur ar gearrliosta bunaithe ar an eolas a thabharfaidh tú.
D’fhéadfaí d’iarratas a dhiúltú mar gheall ar aon mhíchruinneas maidir le comhlánú na foirme.  Dá bhrí sin, is ar do mhaitheasa a chinntiú go bhfuil an eolas a thugtar i ngach rannán ceart.   Má bhíonn ort leanúint ar bhileog ar leithligh tabhair an eolas ar an mbealach céanna is a thugtar í san fhoirm iarratais, le do thoil.
Ní hionann a rá, nuair a thugtar cead iontrála do dhuine ar chomórtas, nó nuair a fhaigheann duine cuireadh chun freastal ar agallamh, go bhfuil an Coimisiún um Athchóiriú an Dlí sásta go gcomhlíonann an duine sin ceanglais an chomórtais nó nach ndícháilítear de réir dlí é/í ón bpost a shealbhú agus ní ghabhann ráthaíocht leis go ndéanfar tuilleadh breithnithe ar d’iarratas.   Tá sé tábhachtach, dá bhrí sin, go mbeadh a fhios agat go bhfuil an fhreagracht ortsa a chinntiú go gcomhlíonann tú na ceanglais incháilitheachta don chomórtas sula bhfreastalaíonn tú ar agallamh.   Mura gcomhlíonann tú na buncheanglais iontrála sin ach go bhfreastalaíonn tú ar agallamh, d’ainneoin sin beidh tú ag cur costais nach gá ort féin toisc nach mbeidh an Coimisiún um Athchóiriú an Dlí freagrach as aon chostais a thabhaíonn tú a aisíoc leat.
Is féidir teacht ar an bhfoirm iarratais ar líne ag www.lawreform.ie . 
Ba chóir iarratais a dhéanamh trí ríomhphost a sheoladh chuig Recruitment@lawreform.ie .
Ní mór gach cuid den fhoirm iarratais, lena n-áirítear an comhaontú ionraice, a chomhlánú.  
Ní ghlacfar le hiarratais a fuarthas tar éis an dáta deiridh agus an t-am sin.  
Dáta Deiridh
Ní mór an fhoirm iarratais chomhlánaithe a sheoladh ar aghaidh i ríomhphost chuig Recruitment@lawreform.ie tráth nach déanaí ná 12in (meán lae) an  3 Deireadh Fomhair.  Mura bhfaigheann tú admháil, lena deimhnítear go bhfuarthas d’fhoirm iarratais chomhlánaithe, téigh i dteagmháil, le do thoil, le Tacaíocht Dlí agus Chorparáideach, An Coimisiún um Athchóiriú an Dlí – teileafón: 01-637-7600 01 637 7600 (lCS@lawreform.ie).
Modhanna Roghnúcháin
De ghnáth bíonn líon na n-iarratas a fhaightear ar phost níos mó ná an líon a theastaíonn chun folúntais reatha agus folúntais don todhchaí maidir leis an bpost a líonadh.   Cé go bhféadfadh sé go gcomhlíonann tú ceanglais incháilitheachta an chomórtais, má tá an líon atá ag déanamh iarratas ar an bpost ar dhóigh a fhágann nach mbeadh sé praiticiúil agallamh a chur ar gach duine, féadfaidh an Coimisiún um Athchóiriú an Dlí cinneadh a dhéanamh nach nglaofar ach ar líon áirithe iarrthóirí chun agallaimh.   Chuige sin, bainfidh an Coimisiún um Athchóiriú an Dlí leas as próiseas gearrliostaithe chun grúpa a roghnú i gcomhair agallaimh, ar cosúil, bunaithe ar scrúdú ar na foirmeacha iarratais (lena n-áirítear an sampla scríbhneoireachta), gurb iad is oiriúnaí don phost.   Ní hionann sin is a rá nach bhfuil na hiarrthóirí eile oiriúnach nó nach bhfuil sé ar a gcumas tabhairt faoin bpost, ach in ionad sin tá roinnt iarrthóirí atá, bunaithe ar an bhfoirm agus ar an samplaí scríbhneoireachta, níos cáilithe agus/nó tá taithí níos ábhartha acu.   Dá bhrí sin is ar do mhaitheasa féin é cuntas mionsonraithe agus cruinn a sholáthar faoi do cháilíochtaí/ thaithí ar an bhfoirm iarratais.
I measc na modhanna a úsáidfear chun an t-iarrthóir rathúil a roghnú, beidh iad seo a leanas: 
· Gearrliostú (más gá) d’iarrthóirí bunaithe ar an bhfaisnéis atá ar a bhfoirm iarratais agus ar a sampla scríbhneoireachta.
· Má chuirtear duine ar an ngearrliosta, beidh agallamh iomaíocht i gceist, ina bhféadfaí cur i láthair agus/nó cleachtadh(cleachtaí) breise measúnaithe a áireamh freisin.    
Táthar ag súil go dtarlóidh na hagallaimh an 16 Deireadh Fómhair 2019 .
Tá na hiarratasóirí freagrach as a dhéanamh cinnte go mbeidh siad ar fáil ar an dáta(í) atá sonraithe ag an gCoimisiún um Athchóiriú an Dlí agus cibé socruithe is gá a dhéanamh lena chinntiú go bhfaigheann siad an chumarsáid a sheoltar chucu ag na sonraí teagmhála atá tugtha ar a bhfoirm iarratais (is é an ríomhphost an meán cumarsáide is fearr, ach féadfar gnáthphost a úsáid nuair is cuí).   Ní bheidh an Coimisiún um Athchóiriú an Dlí freagrach as aon chostais a thabhóidh iarrthóirí maidir lena n-iarrthóireacht.  
Rúndacht
Faoi réir fhorálacha an Acht um Shaoráil Faisnéise, 2014, caithfear go hiomlán faoi rún leis na hiarratais.
Imréiteach Slándála
D’fhéadfaí go ndéanfar grinnfhiosrúchán an Gharda Síochána a lorg maidir le daoine a bhreithneofar i gcomhair ceapacháin. Iarrfar ar an iarrthóir foirm ghrinnfhiosrúcháin an Gharda Síochána a chomhlánú agus a sheoladh ar ais.   Cuirfear an fhoirm sin ar aghaidh chuig an nGarda Síochána le haghaidh seiceálacha slándála ar gach seoladh Éireannach agus sa Tuaisceart ina raibh cónaí orthu.   Féadfar fiosruithe a dhéanamh freisin le fórsa póilíneachta d’aon tír ina raibh cónaí ar an iarratasóir.  Mura n-éireoidh leis/léi scriosfaidh an Coimisiún um Athchóiriú an Dlí an fhaisnéis sin.   Má bhreithnítear an t-iarrthóir ina dhiaidh sin le haghaidh post eile, iarrfar air/uirthi an fhaisnéis sin a sholáthar arís.
Cearta Iarrthóirí
Treoirlínte maidir le déileáil le hAchomhairc/Iarratais ar Athbhreithniú
Breithneoidh an Coimisiún um Athchóiriú an Dlí Iarratais ar Athbhreithniú i gcomhréir le forálacha na gcód cleachtais arna bhfoilsiú ag an CPSA agus dá dtagraítear sa bhileog chumhdaigh ag tús an leabhráin seo.   Tá na Cóid Chleachtais ar fáil ar láithreán gréasáin an  Choimisinéara um Cheapacháin Seirbhíse Poiblí (www.cpsa.ie).
Má bhíonn iarrthóir míshásta le gníomh nó cinneadh maidir lena iarratas féadfaidh sé/sí athbhreithniú a lorg faoi Alt 7 den chód cleachtais, lena rialaítear an próiseas earcaíochta de dhuine sa chomhlacht earcaíochta (athbhreithneoir tosaigh).  I gcás ina mbíonn iarrthóir fós míshásta i ndiaidh an athbhreithnithe tosaigh sin, féadfaidh sé/sí iarracht a dhéanamh go ndéanfadh “eadránaí cinntí” scrúdú ar an athbhreithniú tosaigh.  
Mar rogha malartach ar an méid thuasluaite, is faoin iarrthóir é iarracht a dhéanamh an cás a réiteach ar bhonn neamhfhoirmiúil, mar atá leagtha amach thíos.   I gcás ina mbíonn iarrthóir fós míshásta tar éis aon phlé dá leithéid is faoi/fúithi é athbhreithniú foirmiúil a lorg.
Próiseas Neamhfhoirmiúil
· Féadfaidh iarrthóir leas a bhaint as an athbhreithniú neamhfhoirmiúil laistigh de cúig lá oibre ó fhaigheann sé fógra maidir leis an gcinneadh tosaigh, agus ba cheart go dtarlóidh sé seo de ghnáth idir an t-iarrthóir agus an duine a chuir an cinneadh in iúl (nó duine ábhartha).
· I gcás ina mbaineann an cinneadh atá á thabhairt le céim eatramhach de phróiseas roghnúcháin, ní mór an t-iarratas ar athbhreithniú neamhfhoirmiúil a fháil laistigh de dhá lá oibre ón dáta a fhaightear an cinneadh.  
· Má bhíonn iarrthóir fós míshásta tar éis plé neamhfhoirmiúil dá leithéid, féadfaidh sé/sí na nósanna imeachta foirmiúla atá leagtha amach thíos a glacadh.
· Más mian leis an iarrthóir go ndéileálfar leis an ábhar tríd athbhreithniú foirmiúil, ní mór dó/di é sin a dhéanamh laistigh de dhá lá oibre ó fhógraítear an toradh a bhí ar an athbhreithniú neamhfhoirmiúil.
Próiseas Foirmiúil: Athbhreithniú Inmheánach
· Ní mór don iarrthóir a (h) imní maidir leis an bpróiseas a chur in iúl i scríbhinn chuig an gCeann Riaracháin, an Coimisiún um Athchóiriú an Dlí  agus ag leagan amach na gnéithe sin den ghníomh nó den chinneadh maidir lena (h) iarrthóireacht gur mian leis / léi athbhreithniú a dhéanamh orthu.
· Ní mór iarratas ar athbhreithniú a dhéanamh laistigh de dheich lá oibre ó fhógraítear an chéad chinneadh.   I gcás ina mbaineann an cinneadh le céim eatramhach de phróiseas roghnúcháin, ní mór an t-iarratas ar athbhreithniú a fháil laistigh de cheithre lá oibre. 
· Ní dheonófar aon síneadh ar na teorainneacha ama sin ach amháin sna himthosca is eisceachtúla agus is faoi lánrogha an Choimisinéara Lánaimseartha a dhéanfar é sin.  
· Ní mór an toradh a chur in iúl go ginearálta don iarrthóir laistigh de 20 lá oibre ó fhaightear an gearán nó an t-iarratas ar athbhreithniú.   Gheobhaidh an t-iarrthóir toradh an athbhreithnithe i dtuairisc i scríbhinn.
· Má bhíonn iarrthóir míshásta le toradh an athbhreithnithe tosaigh, féadfaidh sé/sí athbhreithniú a iarraidh ó eadránaí cinntí maidir le hiompar an athbhreithnithe tosaigh.
Athbhreithniú leis an Eadránaí Cinntí
Is é Uachtarán an Choimisiúin um Athchóiriú an Dlí a cheapann an t-eadránaí cinntí.   Ní bheidh aon nasc ag an eadránaí cinntí leis an bpróiseas roghnúcháin agus breithneoidh sé/sí iarratais ar athbhreithniú i gcásanna nuair nach bhfuil iarrthóir sásta leis an toradh den athbhreithniú tosaigh. Is cinneadh críochnaitheach é cinneadh an eadránaí cinntí maidir le cúrsaí dá leithéid.
· Ní mór d’iarratas a dhéanfar chuig an eadránaí cinntí a bheith faighte laistigh de seacht lá oibre ó fhógraítear an toradh a bhí ar an athbhreithniú tosaigh.
· Ní mór toradh an imscrúdaithe a chur in iúl don iarrthóir i bhfoirm tuarascála i scríbhinn laistigh de 10 lá oibre.
I gcás ina gcreideann iarrthóir gur sháraigh gné den phróiseas Cód Cleachtais an CPSA, féadfaidh sé/sí iarradh ar imscrúdú faoi Rannán 8 den chód cleachtais.
Próiseas Neamhfhoirmiúil
· Molann an CPSA go mbainfeadh an t-iarrthóir leas an bpróiseas neamhfhoirmiúil chun iarracht a dhéanamh réiteach a fháil ar an ábhar leis an gcomhlacht earcaíochta.  Más rud é go bhfuil an t-iarrthóir fós míshásta féadfaidh sé/sí dul i gcomaoin an phróisis fhoirmiúil laistigh de dhá lá oibre ó fhaigheann sé fógra maidir leis an bpróiseas neamhfhoirmiúil.  
Próiseas Foirmiúil
· Má tá athbhreithniú foirmiúil á lorg agat, ní mór duit scríobh chuig an gCoimisinéir Lánaimseartha, ag tabhairt sonraí faoi shárú an chóid chleachtais agus aon doiciméid ábhartha a d’fhéadfadh tacú leis an líomhain a chur faoi iamh.
· Ní mór an toradh a chur in iúl go ginearálta don iarrthóir laistigh de 20 lá oibre ó fhaightear an gearán nó an t-iarratas ar athbhreithniú.  Mura féidir teacht ar chinneadh laistigh den tréimhse ama sin, coinneoidh an t-athbhreithneoir an t-iarrthóir ar an eolas maidir le stádas an athbhreithnithe.
· I gcás ina mbíonn an t-iarrthóir míshásta le toradh an athbhreithnithe sin, féadfaidh sé/sí athbhreithniú eile a iarraidh, tríd an cheist a chur ar aghaidh chuig an gCoimisiún um Cheapacháin Seirbhíse Poiblí i bhfoirm achomhairc ar an athbhreithniú ar shealbhóir an cheadúnais.   Ní mór dó/di scríobh chuig an gCoimisiún um Cheapacháin Seirbhíse Poiblí laistigh de dheich lá ón am a fhaigheann sé/sí an toradh a bhí ar athbhreithniú an Choimisiúin um Athchóiriú an Dlí.
Oibleagáidí na nIarrthóirí
Ba chóir d’iarrthóirí a thabhairt ar aird go ndícháileoidh iad ar gheall ar chanbhasáil  agus go ndéanfar iad a eisiamh ón bpróiseas dá bharr.
Níor chóir d’iarrthóirí:  
· faisnéis bhréagach a thabhairt go feasach nó go meargánta,
· canbhasáil a dhéanamh ar aon duine le dreasachtaí nó gan iad, 
· cur isteach ar an bpróiseas ar aon bhealach nó é a chomhréiteach. 
Níor cheart do thríú páirtí iarrthóir a phearsanú ag aon chéim den phróiseas.  Beidh aon duine a sháraíonn na forálacha thuas nó a chuidíonn le duine eile chun na forálacha thuas a shárú ciontach as coir.   Beidh duine a fhaightear ciontach as coir dlite chun fíneála agus/nó príosúnachta.
Sa bhreis air sin, i gcás ina bhfaightear duine ciontach as coir agus gurbh iarrthóir a bhí ann nó atá ann ag próiseas earcaíochta, ansin:
· i gcás nár ceapadh é/í i bpost, dícháileofar é/í mar iarrthóir; agus  
· i gcás inar ceapadh é/í chuig an bpróiseas earcaíochta lena mbaineann ina dhiaidh sin, caillfidh sé/sí an ceapachán sin.  
Iarrthóireacht a Mheas le hAistarraingt
Maidir le hiarrthóirí nach bhfreastalaíonn i gcomhair agallaimh nó scrúdaithe eile nuair a iarrann an Coimisiún um Athchóiriú an Dlí orthu é agus san áit a iarrtar orthu é, nó nach dtugann, nuair a iarrtar orthu, fianaise dá leithéid a sholáthar, de réir mar a éilíonn an Coimisiún um Athchóiriú an Dlí maidir le haon ábhar atá ábhartha dá n-iarrthóireacht, ní bheidh aon éileamh breise acu d’fhonn breithniú a dhéanamh uirthi ina leith.
Seirbhís ardchaighdeáin do chustaiméirí
Tá sé mar aidhm againn seirbhís ardchaighdeáin den scoth a sholáthar dár gcustaiméirí ar fad.   Má tharlaíonn sé, ar chúis ar bith, go bhfuil tú míshásta le haon ghné den tseirbhís a fhaigheann tú uainn, molaimid duit é sin a chur in iúl don aonad nó don bhall foirne lena mbaineann.   Tá sé seo tábhachtach toisc go gcinntíonn sé go bhfuilimid ar an eolas faoin bhfadhb agus gur féidir linn na céimeanna cuí a ghlacadh chun í a réiteach.
Na hAchtanna um Chosaint Sonraí 1988 go 2018
Nuair a fhaightear d’fhoirm iarratais, cruthaímid taifead ríomhaire i d’ainm, ina bhfuil go leor den fhaisnéis phearsanta atá tugtha agat.   Ní húsáidtear an taifead pearsanta ach amháin chun d’iarrthóireacht a phróiseáil.  Tá faisnéis den sórt sin a bhíonn á sealbhú ar ríomhaire faoi réir na gceart agus na n-oibleagáidí atá leagtha síos sna hAchtanna um Chosaint Sonraí 1988 go 2018.   Tá tú i dteideal faoi na hAchtanna sin cóip d’fhaisnéis maidir leat féin, a choinnítear ar ríomhaire a fháil, am ar bith.  Gearrann an Coimisiún um Athchóiriú an Dlí táille de €6.35 ar gach iarratas.  Ba chóir duit seic nó ordú poist a chur faoi iamh agus d’iarratas a sheoladh chuig:    
Ceann na Seirbhísí Corparáideacha agus Acmhainní Daonna
An Coimisiún um Athchóiriú an Dlí
Teach Styne, Sráid Haitse Uachtarach, Baile Átha Cliath 2
Baintear míreanna faisnéise áirithe, nach mbaineann go sonrach le haon duine, ó thaifid ríomhaire chun críocha staitistiúla ginearálta.  
TABHAIR FAOI DEARA: Níl ach sa cháipéis seo ach faisnéise amháin a thabhairt duit, agus níl sé beartaithe a bheith ina léiriú dlíthiúil ar aon cháipéis, treoirlínte, nó reachtaíocht eile. 

